
विषय : प्रधानमंत्री किसान मानधन योजना के तहत किसानों का नामांकन
1797. डा॰ विकास महात्मेः 
क्या कृषि एवं किसान कल्याण मंत्री यह बताने की कृपा करेंगे किः
(क) देश में उन लाभार्थियों की संख्या कितनी है जिनका प्रधानमंत्री किसान मानधन योजना के तहत पंजीकरण किया गया है;

(ख) 2019-20 के वित्तीय वर्ष में इस योजना हेतु कितना बजटीय प्रावधान किया गया है;

(ग) इस योजना के तहत शेष किसानों को यह लाभ कब तक मिल जाने की संभावना है; और
(घ) क्या इस योजना के तहत किसानों का अधिकतम नामांकन सुनिश्चित करने हेतु सामान्य सेवा केंद्रों (सीएससी) के ग्राम स्तरीय उद्यमियों (वीएलई)को प्रोत्साहन उपलब्ध कराये गए हैं?

उत्‍तर
कृषि एवं किसान कल्‍याण मंत्री (श्री नरेन्‍द्र सिंह तोमर)
(क): दिनांक 4 मार्च 2020 तक पीएम-किसान मानधन योजना के अंतर्गत देश में इस स्‍कीम के तहत 19, 88,879 किसानों का पंजीकरण किया गया। 
(ख) : वित्‍तीय वर्ष 2019-20 में इस योजना के कार्यान्‍वयन के लिए बजटीय आवंटन 900 करोड़ रूपए रखा गया था। 
(ग) : पीएम-किसान मानधन योजना एक स्‍वैच्‍छिक और अंशदान पेंशन योजना है जिसमें 18 से 40 वर्ष समूह की आयु वाले किसान 55 रुपए से 200 रूपए के बीच मासिक योगदान कर सकते है और पेंशन स्‍कीम के निधि प्रबंधक एलआईसी को इसके समकक्ष अंशदान दिया जाता है। 60 वर्ष की आयु प्राप्‍त करने के पश्‍चात किसान प्रतिमाह 3,000 रुपए पेंशन प्राप्‍त करने के हकदार हो जाते हैं। 

राज्‍य सरकारें और सामूहिक सेवा केंद्र (सीएससीएस) कैंप आयोजित करके किसानों को बड़ी संख्‍या में पंजीकृत/नामांकन करने के लिए कदम उठा रहे हैं क्‍योंकि यह स्‍वैच्‍छिक और अंशदायी स्‍कीम है। 
(घ) : जी, हां। किसानों को सामूहिक सेवा केंद्रों (सीएससीएस) के साथ इस योजना में नामांकित/पंजीकृत किया जा सकता है जिसके लिए उन्‍हें प्रति नामांकन 30 रुपए का प्रोत्‍साहन दिया जाता है। इसके अलावा, नामांकन को गति प्रदान करने और वीएलईएस के प्रयासों को प्रोत्‍साहित करने के लिए सरकार ने 100 नामांकनों और इससे अधिक 299 नामांकनों तक के लिए 5 रूपए प्रति नामांकन के हिसाब से वित्‍तीय प्रोत्‍साहन भी प्रदान किया। 300 किसानों और उससे अधिक के नामांकन के लिए 10 रूपए प्रति नामांकन का प्रोत्‍साहन दिया जाता है। उपर्युक्‍त प्रोत्‍साहन 14.08.2019 से 12.02.2019 तक अर्थात योजना की औपचारिक शुरूआत तक प्रभावी था। 
*****
